Саннар. Микъдар, тәртип һәм җыю саннары
(Татар теле. IV сыйныф. Рус төркеме)
Илсөя ЯРУЛЛИНА, 

Яшел Үзәндәге 11 нче гимназиянең I квалификация категорияле татар теле һәм әдәбияты укытучысы 
Максат. «Минем мәктәбем һәм сыйныфым» темасына бәйле сөйләм үрнәкләрен кабатлау. «Сан» темасы буенча белемнәрне тулыландыру, сан төркемчәсе – тәртип саннарының үзлекләрен ачу, саннарны сөйләмдә куллану күнекмәләрен үстерү. Укучыларда татар телен өйрәнүгә уңай мөнәсәбәт тәрбияләүне дәвам итү.
Планлаштырылган нәтиҗәләр:

метапредмет: сан төркемчәләрен чагыштыра, охшаш һәм аермалы якларын билгели белү;
предмет: сан төркемчәләре – тәртип, җыю саннарының үзлекләрен микъдар саны белән чагыштырып ачу; 
шәхескә кагылышлы: тыңлый, ишетә, үз фикереңне башкаларга җиткерә, яклый белү.
Материал: 

дәреслек (Хәйдәрова Р.З., Әхмәтҗанова Г.М., Гыйниятуллина Л.Ә.. Татар теле, 4 нче сыйныф. Рус телендә  башлангыч гомуми белем бирү оешмалары өчен дәреслек. Ике кисәктә. – Казан: Татармультфильм, 2017);
мультимедийные приложения к учебникам татарского языка  http://tatarschool.ru/media/ktt4 
Җиһазлау: мультимедиа проекторы; экран; «Сан» темасы буенча презентация. 
Дәрес барышы
I. Ориентлаштыру-отивлаштыру 
Дәресне оештыру.
Исәнләшү, хәл сорашу.

Укытучы. Хәерле көн, балалар! Әйдәгез, дәресебезне үзебезгә, гаиләбезгә хәерле көн теләп башлыйк әле.

Хәерле көн үземә.

Хәерле көн, әнигә.

Хәерле көн, әтигә. 

Хәерле көн, сезгә. (Куллары белән хәрәкәтләр ясыйлар.)
II. Белемнәрне актуальләштерү 
1. Дәреснең темасын ачыклау.

Укытучы. Балалар, безгә бүгенге дәреснең темасын белү өчен 2 нче слайдтагы ребусны чишәргә кирәк.
	1.д
	ә
	р
	е
	С
	

	
	
	2.к
	А
	л
	ә
	м

	
	3.к
	ө
	Н
	д
	ә
	л
	е
	к


1. Бүген сезнең дүрт .....була.
2. Ул сезнең пеналда бар.

3. Анда укытучы кызыл каләм белән билге куя.

4. Бүгенге дәреснең темасы – САН.
2. Бердән унга кадәр саннарны кабатлау.

Укытучы. Ә сез татарча саный беләсезме? Әйдәгез, кабатлап китик әле. . http://tatarschool.ru/media/ktt4  
«Парын тап”» уены
3. Уннан егермегә кадәр саннарн кабатлау. (4 нче слайд) 
Укытучы. Бик яхшы, булдырдыгыз. Кем дәвам итә?

          алты

          җиде

          сигез

          тугыз

– Уннан егермегә кадәр саннар ничек языла?
Нәтиҗә. Уннан егермегә кадәр саннар рус телендә кебек кушылып языла.
3. Дистәләрне кабатлау. (5 нче слайд)
Укытучы. Кайсыгыз дистәләрне татарча әйтә белә?
Укучылар. 10 – ... (ун), 20 – ... (егерме), 30 – ... (утыз), 40 – ... (кырык), 50 – ... (илле), 60 – ... (алтмыш), 70 – ... (җитмеш), 80 – ... (сиксән), 90 – ... (туксан), 100 – ... (йөз).
III. Уку мәсьәләсен кую
Укытучы. Әйтегез әле, саннарны тормышта кайларда кулланабыз?
Укучылар. Кибеттә, математика дәресендә. (Сәгать, еллар, айлар, көннәр санала.)     
Укытучы. Димәк дәрестә нишләргә өйрәнербез? 
Укучылар. Татарча дөрес санарга, саннарны дөрес кулланырга өйрәнербез.
IV. Уку мәсьәләсен өлешләп чишү 
1. «Бирелгән саннарны дөрес әйт!» уены. (5 нче слайд) 

Укытучы. Тактадагы саннарны укыгыз әле.  

Укытучы. Бу саннарның барысы да нинди сорауга җавап бирә?

Нәтиҗәләр: 
1. Ничә? соравын куеп була. 

2. Предметның төгәл исәбен күрсәтә. 

3. Микъдар саннары (количественные числитльные) дип атала. (5 нче слайд) 
2. «Адашкан сан» уены. 
Укытучы. Бирелгән саннар арасында берсе «адашкан». (7 нче слайд)
Биш, алты, сигез, унынчы. 
Укытучы. Кайсысы адашкан, ни өчен? 
Укучылар. Унынчы, чөнки башкалары ничә? соравына җавап була. 

Укытучы. Ә «адашкан» сан турында нәрсә әйтә алабыз? Аның башкалардан аермасы нәрсәдә? 
Укучылар. -ынчы кушымчасы ялганган, ничәнче? соравына җавап бирә. 
Укытучы. Тагын шундый саннарга мисаллар әйтик әле. (Укучыларның җавабы тыңланыла.)
Укытучы. Мондый саннарны без кайчан кулланабыз?
Укучылар. Число язганда, физкультура дәресләрендә саналганда һ.б.
3. «Белмәмешкә булыш!» уены (8 нче слайд) 
Укытучы. Тәртип саннары ясагыз, кушымчаларны дөрес ялгагыз.

нче, нчы, ынчы, енче

Укытучы. Тәртип саны ничек ясала, нинди сорауга җавап бирә?
Нәтиҗәләр: 

1. Ничәнче? соравына җавап булып килә.
2. Микъдар санына сузык авыздан соң, -нчы/-нче; тартык авыздан соң, -нчы/-енче кушымчалары ялганып ясала.
3. Тәртип саны предметларның сан буенча тәртибен белдерә.
4. Русча порядковые числительные була. (9 нчы слайд,
4. Предметларны санагыз. (10 нчы слайд)
Укытучы. Сан ачыклаган исемнәрне саналмыш дип атарбыз. Алар hәрвакыт берлек санда килә.

Физкультминутка
Берәү,

Икәү,

Өчәү,

Дүртәү,

Бишәү,

Алтау,

Җидәү,

Сигез, Тугыз,

Унау

Бик рәхәт сезне санау!

(12 нче слайд) (Чыккан укучыга шундый типтагы бер сорау бирелә, уен шулай дәвам итә.)
Скажи:
– Сколько тебе лет?

– В какой школе ты учишься?

– В каком классе ты учишься?

– Сегодня сколько уроков?

– Сколько мальчиков и девочек в классе?
6. Җыю саннары. 
Укытучы. Физкультминутканы тагын укыгыз әле. Саннарны русча әйтегез. 
Укучылар. Двое, трое, четверо, пятеро...

Укытучы. Русча мондый саннар ничек атала?
Укучылар. Собирательные числительные. Җыю саннары.

Укытучы. Алар ничек ясалган? 
Укучылар. Микъдар саны + -ау/-әү=җыю саны. 
Укытучы. Җыю саннарыннан соң исемнәр (саналмыш) бармы?
Нәтиҗә. Саналмышы булмаганда, я алар саннан алда килеп исем hәм зат алмашлыгы белән бирелсә, җыю саннары кулланыла. Җыю саны микъдар санына -ау/-әү кушымчалары ялганып ясала. Ничәү? соравына җавап бирә. (13 нче слайд)
Сан сузык авазга тәмамланса, җыю саны ясалганда, ул аваз төшеп кала. Мәсәлән, җид(е)+әү, алт(ы)+ау. Кайсы саннарга -ау/-әү кушымчасы ялганмаган?
Укучылар. Сигез, тугыз.
Укытучы. Напоминаю: в татарском языке у числительных сигез, тугыз не бывает собирательной формы. В русском языке числительные восьмеро и девятеро тоже встречаются крайне редко. Собирательные числительные в татарском употребляются с существительными и личными местоимениями (или без них как считалочке), но всегда стоят после них, поэтому нужно говорить малайлар унау.
7. Җөмләләрне тутырып  языгыз. (14 нче слайд)
1. Миңа ______________яшь. 

2. Мин __________мәктәптә,________ класста укыйм. 

3. Безнең сыйныфта кызлар (ун)_________.
V. Рефлексив бәяләү
1. Дәрескә куелган уку мәсьләсе чишелдеме? Нәрсәләр белдегез? Бу дәрестә син нәрсә белдең? Син нәрсә эшләргә өйрәндең?

2. Белемнәрне  бәяләү.
Укытучы өчен өстәмә материал:
http://tatarschool.ru/media/ktt4 Задание 8-
Татар теле. 4нче сыйныф. Рус телендә гомуми белем бирү оешмалары өчен дәреслеккә электрон кушымта.Тема 1,8 бирем
https://infourok.ru/ 

https://edu.tatar.ru/teacher/page2593.htm/blogs/
https://edu.tatar.ru/teacher/page2593.htm
https://edu.tatar.ru/cor/258
http://belem.ru
http://tatarile.org/tatartele/
.
